
incrassatis, tibiis anterioribus fortiter compressis et apicem ver-
sus dilatatis. Long. 9 32/i mm.

Borjomn (Mus. Petrop.).
Desc.: A. longicorni Ja k. simillimus, statura majore et

paullo convexiore, antennis longioribus, praecipue articulo se-
oundo (9) latitudine tota capitis, oculis additis, fere longiore,
ppronoto postice fortius rugoso dorsoque abdominis utrinque
vitta intralaterali flavo-ferruginea instructo divergens; ab A.
rugicolli Re ut., cui etiam valde affinis magnitudineque sub-
aequalis, antennis paullo brevioribus et gracilioribus, vertice
nonnihil angustiore, pronoto minus transverso dorsoque abdo-
minis utrinque flavo-vittato distinguendus. Caput f. brachypt.
basi pronoti aeque latum, ab antico visum latitudine cum ocu-
lis aeque longum, vertice plano, punctis duobus discoidalibus
impressis inter se latius qvam ab oculis distantibus; fronte
perpendiculari, convexa; clypeo ne minime quidem prominente,
perpendiculari. Oculi a latere visi circiter quartam basalem
partem altitudinis capitis occupantes. Antennae articulo
primo apicem capitis attingente, setis spiniformibus crassitiei
articuli aeque lolngis; articulo tertio secundo duplo breviore,
obscure ferrugineo, basi et apice fusco. Pronotum f. brachypt.
basi longitudine vix duplo latius, apice quam basi paullulum
angustius, disco antice foveis duabus late distantibus notato.
Scutellum f. brach. planum. Hemielytra f. brach. segmentum
tertium dorsale attingentia, tota coriacea. Femora postica (9)
longitudine tarsorum posticorum :fere nonnihil crassiora.

9. Orthotylus antennalis n. sp.
Ochraceus, opacus, superne flavo-pilosus, pilis hemielytro-

rum retrorsum vergentibus; oculis fuscis, minus fortiter pro-
minentibus; vertice, maris oculo saltem 2/5 latiore,margine ca-
rinato; antennis (a") ochraceis, articulo pnirno fuscescente, se-
cundo longissimo duobus ultimis simul sumtis fere duplo Ion-
giore; membrana dilute fumata, venis ochraceis, areolis flave-
scentibus; tibiis spinulis concoloribus; segnento maris genitali
sex praecedentibus breviore et illis hand latiore. Long. a
41/2 mm.

